Ás doce da noite, Mario, cos ollos inchados de tanto xogar, deitouse pensando en todo o tempo que lle dedicaba aos videoxogos. En canto prendeu o sono, notou que o seu corpo se dividía en dous e que entre eses dous Marios se producía unha conversa moi interesante.
- Eu dígoche que os videoxogos estanme sendo de gran axuda para aprender inglés; mañá teño un exame de vocabulario e este xogo valeume moito.
- Non creo, o xogo é moi violento e ademais hai estudos que aseguran que pasar máis de catro horas seguidas diante dunha pantalla non é bo para a vista.
- Ti non entendes nada; os videoxogos axudan indirectamente.
- A que te refires?

- Por exemplo, se coñeces alguén que fala inglés, para volver xogar con el terás que aprender algo máis do seu idioma, cousa que nunca vén mal.
- Aí douche a razón. Supoño que os videoxogos teñen un lado positivo e outro negativo.
- Eu tamén o creo; axudan, pero débese xogar con responsabilidade.
Tras este longo e estraño soño, ao día seguinte, mentres almorzaba, Mario estivo reflexionando sobre o que soñara sen chegar a ningunha conclusión clara.
O día rematou perfectamente e á volta da clase chegou todo orgulloso dicíndolle a súa nai que sacara un nove no exame de inglés.

